
	[image: image12.png]



‘

დაავადებათა კონტროლის და საზოგადოებრივი ჯანმრთელობის ეროვნული ცენტრი
       2022 იანვარი 1 ტომი 24
	ეპიდემიოლოგიური

ბიულეტენი

1. ჰიპერტენზიის სკრინინგის მსოფლიო კამპანია საქართველოში - May Measurement Month (MMM) 2017-2019



ჰიპერტენზიის სკრინინგის მსოფლიო კამპანია საქართველოში - May Measurement Month (MMM) 2017-2019 
არტერიული ჰიპერტენზიის კონტროლი ამცირებს თავის ტვინის ინსულტისა და მიოკარდიუმის ინფარქტის, მისი ე.წ. მკაცრი საბოლოო წერტილების რისკს. ქვეყანაში იმ მცირერიცხოვან დაავადებებს შორის, რომელთა მართვა ჯანდაცვის სისტემის ყველა დონეზე სტანდარტული კვლევების საფუძველზე ჯეროვნად არის შეფასებული - პირველ რიგში მოიაზრება არტერიული ჰიპერტენზია.

მაისი გაზომვების თვე (“May Measurement Month,” MMM) - ჰიპერტენზიის საერთაშორისო საზოგადოების (ISH) მიერ ინიცირებულია 2017 წელს და მისი მიზანი მაღალი არტერიული წნევის გამოვლენასთან ერთად მოსახლეობის ამ მიმართულებით სათანადო განათლებაა.

საქართველო 2017 წელს შეუერთდა აღნიშნულ გლობალურ ინიციატივას საქართველოს ჰიპერტენზიის შემსწავლელი საზოგადოებისა და დაავადებათა კონტროლისა და საზოგადოებრივი ჯანმრთელობის ეროვნული ცენტრის ხელმძღვანელობით.

სამი წლის განმავლობაში, ქვეყნის მასშტაბით გამოკვლეულია 30 000-მდე ადამიანი. საშუალო ასაკი 54,5 (სტანდარტული გადახრა (SD)=16,1). სასკრინინგო საიტები - 50, 300 და 400 იყო 2017, 2018 და 2019 წლებში შესაბამისად. 500-მდე მოხალისე ექიმი და სამედიცინო უმაღლეს სასწავლებელთა სტუდენტი მონაწილეობდა ყოველწლიურად აქციებში. დაავადებათა კონტროლისა და საზოგადოებრივი ჯანმრთელობის ეროვნული ცენტრის რეგიონალური ქსელისა და რეგიონალური საზჯანდაცვის ცენტრების ჩართულობამ შესაძლებელი გახადა კამპანიის ქვეყნის მასშტაბით განხორციელება.
ცხრილი 1.
სკრინინგში მონაწილე ბენეფიციართა რაოდენობა რეგიონების მიხედვით, 

MMM 2017-2019
	
	2017
	2018
	2019

	თბილისი
	493
	660
	112

	აჭარა
	121
	586
	292

	გურია
	783
	490
	713

	იმერეთი 
	1775
	1277
	2890

	კახეთი
	1276
	998
	1083

	მცხეთა-თიანეთი
	0
	779
	240

	რაჭა-ლეჩხუმი და ქვ. სვანეთი
	154
	261
	200

	სამეგრელი ზემო სვ.
	614
	3059
	5744

	სამცხე ჯავახეთი
	53
	1415
	1025

	ქვ. ქართლი
	116
	578
	282

	შიდა ქართლი
	759
	653
	686

	საქართველო
	6144
	10756
	13267


ცხრილი 2.
სკრინინგში მონაწილე ბენეფეციართა რაოდენობა სქესის მიხედვით, 
MMM 2017-2019
	 
	2017
	2018
	2019

	ქალი
	3898
	7150
	8158

	კაცი
	2246
	3579
	5109


სკრინინგში მონაწილე კონტინგენტში გამოვლენილი მომატებული არტერიული წნევის მაჩვენებლები დაახლოვებით 1,5-ჯერ მეტია ქართულ პოპულაციაში, მსოფლიოს მონაცემებთან შედარებით. განსაკუთრებით აღნიშვნის ღირსია ჰიპერტენზიის მქონე კონტინგენტში, საქართველოს მაგალითზე ე.წ. არ მკურნალობის შედარებით დაბალი მაჩვენებელი 28,5%; 22,1%; 15,0% (2017-2019 წლებში შესაბამისად, მსოფლიოს მაჩვენებელთან შედარებით (საშუალოდ 35%). თუ გავითვალისწინებთ კონტროლირებული ჰიპერტენზიის მაჩვენებელს ქართულ რეალობაში, კამპანიის ფარგლებში - დაახლოვებით 30% და შევადარებთ ანალოგიურ გლობალურ მონაცემებს, კიდევ ერთხელ დასტურდება ჩვენს ქვეყანაში მოსახლეობის მიერ მომატებული არტერიული წნევის მკურნალობის კონცეფციის სრულიად არასწორი გააზრება (მაგალითისათვის, მხოლოდ წნევის სწრაფი დაქვეითების მიზნით მიღებული ანტიჰიპერტენზიული მედიკამენტების განხილვა  ჰიპერტენზიის მკურნალობად  და ა.შ)
დასკვნის სახით, MMM – 2017-2019-მა კიდევ ერთხელ დადასტურდა არტერიული ჰიპერტენზიის მართვის პროცესის დეფექტები და საგანმანათლებლო აქტივობების ოპერატიული აუცილებლობა ქართულ პოპულაციაში.
Dali Trapaidze

World Hypertension Screening Campaign in Georgia - May Measurement Month (MMM) 2017-2019
Georgian Society of Hypertension

National Center for Disease Control and Public Health

Control of arterial hypertension reduces the risk of stroke and myocardial infarction, its so-called the risk of severe endpoints (outcome). Among the few diseases in the country of which management is properly assessed on the basis of standard studies at all levels of the health care system - arterial hypertension is considered primarily.

"May Measurement Month" MMM – was initiated by the International Society of Hypertension (ISH) in 2017, and its goal is to educate the population in this area along with the early detection of high blood pressure.

Georgia joined the Global Initiative in 2017 on behalf of the Georgian Society  of Hypertension and the National Center for Disease Control and Public Health.

Over three years, up to 30,000 people have been surveyed across the country. Average age 54.5 (SD 16.1). Screening sites - 50,300,400 (2017-2019). Up to 500 volunteer physicians and medical students participated in the annual examination.

The rates of elevated blood pressure in the screened contingent was about 1.5 times higher in the Georgian population compared to the world data. Compared to the example of Georgia, the relatively low rate of so-called no treatment received population was 28.5%; 22.1%; 15.0% in years-2017-2019, compared to the world data (average 35%). The rate of controlled hypertension in the Georgian reality, within the campaign was about 30%  compared with similar data worldwide, once again confirms the complete misunderstanding of the concept of treatment of high blood pressure in our country (for example, the so-called Captopril history).
In conclusion, the defects of the arterial hypertension process management and the operational necessity of educational activities were reaffirmed in Georgian population.
ჰიპერტენზიის სკრინინგის მსოფლიო კამპანია საქართველოში - May Measurement Month , MMM

დალი ტრაპაიძე

საქართველოს ჰიპერტენზიის შემსწავლელი საზოგადოება

დაავადებათა კონტროლისა და საზოგადოებრივი ჯანმრთელობის ეროვნული ცენტრი
კარდიოვასკულური სიკვდილობა - არაგადამდებ დაავადებათა მიზეზით სიკვდილობას შორის - დაახლოებით ნახევარს იკავებს. ეს მაჩვენებელი 2030 წლისათვის 23,6 მლნ მიაღწევს. 80%-ზე მეტი ამ შემთხვევებისა, მოდის საშუალო და დაბალი შემოსავლის ქვეყნების პოპულაციებზე, სადაც ადამიანური და ფინანსური რესურსები ჯანდაცვის მიმართულებით ლიმიტირებულია.

გულის იშემიური დაავადება და თავის ტვინის ინსულტი, არტერიული ჰიპერტენზიის ორი ძირითადი ე.წ. საბოლოო წერტილი, მოიაზრება სიკვდილიანობის 10 უხშირეს მიზეზს შორის მოწინავე პოზიციაზე მსოფლიოში, ასევე საშუალოზე დაბალი შემოსავლის ქვეყნებში (სურ.  1).
სურათი 1. სიკვდილის შემთხვევები გლობალურად (მლნ)

წყარო: Global Health Estimates 2016: Deaths by Cause, Age, Sex, by Country and by Region, 2000-2016, Geneva, WHO, 2018.World Bank List of economies (June, 2017). Washington, DC: The World Bank Group; 2017.
არტერიული ჰიპერტენზია განიხილება, როგორც საზოგადოებრივი ჯანმრთელობის ერთერთი მნიშვნელოვანი პრობლემა.
სურათი 2. ჰიპერტენზიის, საზოგადოებრივი ჯანმრთელობის ძირითადი პრობლემის რაოდენობრივი მახასიათებლები

არტერიული ჰიპერტენზიის კონტროლი ამცირებს თავის ტვინის ინსულტისა და მიოკარდიუმის ინფარქტის, მისი ე.წ. მკაცრი საბოლოო წერტილების რისკს. არტერიული ჰიპერტენზიის წარმატებული მკურნალობის სარგებელი მიმართულია ასევე სხვა ჯგუფის საბოლოო წერტილების - გულის უკმარისობა, დემენციის შემთხვევები, თირკმლის უკმარისობა, თავიდან ასაცილებლად. შუალედური ანუ სუროგატული საბოლოო წერტილებით ხასიათდება დაავადების მიმდინარეობა, სისხლძარღვოვანი გართულებების განვითარებამდე. ასეთებია: მარცხენა პარკუჭის ჰიპერტროფია, მიკროალბუმინურია, ინტიმა-მედიას გასქელება და მათ შორის, ჰიპერტონული კრიზი. რაც შეეხება შაქრიან დიაბეტს, ექსპერტების მიერ ის განიხილება როგორც არტერიული ჰიპერტენზიის განსაკუთრებული აქტუალობის საბოლოო წერტილი.
ჰიპერტენზიის წარმატებული მკურნალობა ანუ კონტროლი, ამ მიმართულებით განსაკუთრებულ გამოწვევას წარმოადგენს და მისი საფუძველი მრავალფეროვან ფაქტორებს მოიცავს.

სურათი 3. ჰიპერტენზიის კონტროლი

წყარო: WHD 2018
ქვეყანაში იმ მცირერიცხოვან დაავადებებს შორის, რომელთა მართვა ჯანდაცვის სისტემის ყველა დონეზე სტანდარტული კვლევების საფუძველზე ჯეროვნად არის შეფასებული - პირველ რიგში მოიაზრება არტერიული ჰიპერტენზია.

პაციენტი ითვლება არადამყოლად, თუ იგი არ იღებს ანტიჰიპერტენზიულ მედიკამენტს და არ ითვალისწინებს ექიმის რეკომენდაციების 80%-ს და მეტს. ძალიან მნიშვნელოვანია ზოგადად დამყოლ პაციენტებში ე.წ. გამორჩენილი დოზები (missed doses).
ამ მხრივ გასათვალისწინებელია:

· დემოგრაფიული ფაქტორები (ასაკი, განათლება)

· თვით დაავადების, არტერიული ჰიპერტენზიის და მისი ხანგრძლივი მკურნალობის სარგებლის გაცნობიერება

· სამედიცინო სერვისების ხარისხი

· ჯანდაცვის სისტემის სტატუსი

· პრეპარატების მიღების რეჟიმი

· ექიმსა და პაციენტს შორის კომუნიკაცია.
ამ პროცესში მნიშვნელოვანია: დაავადების გათავისება და გაცნობიერება, გართულებების და რისკების გააზრება, მკურნალობის ხარჯების შეფასება, დაავადების დაუგეგმავი გამწვავების გათვალისწინებით. რაც შეეხება სერვისის მიმწოდებელს, ამ მხრივ გასათვალისწინებელია პროფესიონალიზმის დონე, დროის დეფიციტის არსებობა, წახალისების სისტემის არარსებობა. მკურნალობის პროცესში არაეფექტურობა წყვეტილობის ერთ-ერთი ძირითადი მოტივია. არადამყოლი პაციენტის შემთხვევაში ექიმმა უნდა იფიქროს ხშირი რეციდივებისა და დაავადების პროგნოზის დამძიმების ალბათობაზე, ასევე გასათვალისწინებელია პრეპარატის ე.წ. „მოხსნის ეფექტი“.
ჯანდაცვის სისტემას აქვს შესაძლებლობა გააკონტროლოს დამყოლობა მკურნალობაზე, ექიმის მიერ მონიტორირების ჩატარების გრაფიკის, დანიშნულების ხანგრძლივობის, ვიზიტების სიხშირის წახალისების სქემის და ა.შ. მიხედვით. კომუნიკაცია სააფთიაქო ქსელთან, რეცეპტუ​ლი სისტემის მონიტორირება და სხვა ინსტრუმენტები ამ მიმართულებით. მკურნალობაზე ცუდი დამყოლობის პრობლემა არ არის სათანადოდ შეფასებული ჯანდაცვის პირველად რგოლში, აქაური ინტერვენციები ფრაგმენტულ ხასიათს ატარებს. რეკომენდებულია მულტი​დისციპლინარული მიდგომა, ჯანდაცვის პროფესიონალების, მკვლევარების, ჯანდაცვის სისტემის დაგეგმვის და პოლიტიკის შემქმნელი პირების მონაწილეობით. პროვაიდერმა უნდა უზრუნველყოს პაციენტთან უკუკავშირი, შეაფასოს ე.წ. შუალედური ანუ სუროგატული გამოსავლები და სამიზნე წნევის მიღწევის პროცესი.

მკურნალობაზე დამყოლობის პრობლემა განსაკუთრებით აქტუალურია ქვეყნებში, სადაც პაციენტის კონტაქტი სისტემასთან არ არის სათანადო და მისი გათვითცნობიერების დონე დაბალია. მოსახლეობის გათვითცნობიერების ამაღლების თვალსაზრისით ყველაზე მნიშვნელოვანი მსოფლიო დღეების აღნიშვნის ფორმატი და ზოგადად სკრინინგული აქტივობებია.
“May Measurement Month” MMM - ჰიპერტენზიის საერთაშორისო საზოგადოების (ISH) მიერ ინიცირებულია 2017 წელს და მისი მიზანი მაღალი არტერიული წნევის გამოვლენასთან ერთად მოსახლეობის ამ მიმართულებით სათანადო განათლებაა.
სურათი 4. მაისი - გაზომვების თვე, კამპანია

წყარო: THE LANCET. www.thelancet.com/lancetgh. Vol, 6 July 2018,e736–e743.
2017-2019 წლებში მსოფლიოს 100-მდე ქვეყანაში გამოკვლეულია 4 მილიონამდე მოზრდილი პირი (სურათი 5).
სურათი 5. ჰიპერტენზიის სკრინინგის მსოფლიო კამპანია MMM - (2017-2019 წწ გამოკვლეულთა რაოდენობა)

                                                                                                                          წყარო: maymeasure.org

საქართველო 2017 წელს შეუერთდა აღნიშნულ გლობალურ ინიციატივას საქართველოს ჰიპერტენზიის შემსწავლელი საზოგადოებისა და დაავადებათა კონტროლისა და საზოგადოებრივი ჯანმრთელობის ეროვნული ცენტრის სახელით.
სამი წლის განმავლობაში, ქვეყნის მასშტაბით გამოკვლეულია 30 000-მდე ადამიანი. საშუალო ასაკი 54,5 (SD 16,1). სასკრინინგო საიტები - 50, 300, 400 (2017-2019 წწ). 500-მდე მოხალისე ექიმი და სამედიცინო უმაღლეს სასწავლებელთა სტუდენტი მონაწილეობდა ყოველწლიურად აქციებში.
სურათი 6. საქართველო MMM 2017-2019 წწ - გამოკვლეული მოზრდილი პოპულაცია

                                                                                                                         წყარო:hipertenzia.ge
სურათი 7. ჰიპერტენზიის გავრცელება კამპანიის ფარგლებში მსოფლიო და საქართველო

                                                                                                                     წყარო: hipertenzia.ge
სურათი 7-ზე მოცემულია სკრინინგში ჩართულ კონტინგენტში გამოვლენილი მომატებული არტერიული წნევის მაჩვენებლები, რომლებიც დაახლოვებით 1,5-ჯერ მეტია ქართულ პოპულაციაში, მსოფლიოს მონაცემებთან შედარებით. განსაკუთრებით აღნიშვნის ღირსია ჰიპერტენზიის მქონე კონტინგენტში, საქართველოს მაგალითზე ე.წ.არ მკურნალობის შედარებით დაბალი მაჩვენებელი 28,5%; 22,1%; 15,0% - 2017-2019წწ, მსოფლიოს მაჩვენებელთან შედარებით (საშუალოდ 35%). თუ გავითვალისწინებთ კონტროლირებული ჰიპერტენზიის მაჩვენებელს ქართულ რეალობაში, კამპანიის ფარგლებში - დაახლოვებით 30% და შევადარებთ ანალოგიურ მონაცემებს მსოფლიოს მასშტაბით (სურათი 8), კიდევ ერთხელ დასტურდება ჩვენს ქვეყანაში მომატებული არტერიული წნევის მკურნალობის კონცეფციის სრულიად არასწორი გააზრება მოსახლეობის მიერ  გააზრება(მაგალითისათვის, მხოლოდ წნევის სწრაფი დაქვეითების მიზნით მიღებული ანტიჰიპერტენზიული მედიკამენტების განხილვა  ჰიპერტენზიის მკურნალობად  და ა.შ)
სურათი 8. კონტროლირებული ჰიპერტენზია - MMM, მსოფლიო

                                                                                                                                წყარო: maymeasure.org
სურათი 9. ჰიპერტენზიის კორელაცია რისკის ფაქტორებსა და კლინიკურ მდგომარეობებთან

ჰიპერტენზიის ასოციაციები რისკ

–

ფაქტორებსა და სხვა

კლინიკურ მდგომარეობებთანქართულ პოპულაციაში


წყარო: May Measurement Month 2019: blood pressure screening results in Georgia, Europe; 2021,MayEHJ
რაც შეეხება ჰიპერტენზიის ასოციაციებს, ჩვენი პოპულაციისათვის წინა წლებში, მსოფლიოს მსგავსად სხეულის მასის მაღალ ინდექსთან ასოციაციასთან ერთად, 2019 წელს გამოიკვეთა ერთგვარი სპეციფიური – გესტაციური ჰიპერტენზიის ფაქტორის მნიშვნელობა. ეს უკანასკნელი აბსოლუტურად ლოგიკურია, გამომდინარე იქიდან, რომ ჰიპერტენზიის კლინიკური მდგომარეობა პრიორიტეტია ჩვენი ქვეყნის თითქმის ყველა ე.წ.სუბპოპულაციაში და მათ შორის რა თქმა უნდა, ორსულებში (სურათი 9).    
განსაკუთრებულად ხაზგასმის ღირსია ჰიპერტენზიის არსებობის შესახებ გათვითცნობიერების გაზრდა: საქართველო: 2018 წელს იცოდა 77,9%-მა 2019 წელს 85,4%-მა.
2020 კორონავირუსული პანდემიის გამო, MMM კამპანია არ ჩატარებულა.
2021 წელს, გამოკვლეულია 4940 პირი, განსაკუთრებული პირობების გამო კამპანია 6 თვეზე მეტი გრძელდებოდა პირველი მაისიდან - 30 ნოემბრამდე. გამოკვლეულ პირთა ელექტრონული ბაზა გაგზავნილია MMM-ის საკოორდინაციო ჯგუფში. კვლევის კოორდინატორებთან შეთანხმების საფუძველზე, ე.წ.ძირითადი პუბლიკაციის გამოსვლამდე მონაცემთა გასაჯაროვება არ არის შესაძლებელი.

სამეგრელოს რეგიონში  (ლიდერი 2017-2019 წწ, გამოკვლეულ პირთა მიხედვით), 208 პირის სასკრინინგული კვლევის შედეგები გახდა ცნობილი უკვე კამპანიის დახურვის შემდგომ. აქედან გამომდინარე, გვაქვს საშუალება ამ კონტინგენტის მაჩვენებელთა მოყვანისა: საშუალო ასაკი 64,1 წელი, ჰიპერტენზიის გავრცელება 70%, რომელთა 20% არ მკურნალობდა. მათ შორის, ვინც პასუხობს, რომ იტარებს ანტიჰიპერტენზიულ მკურნალობას, კონტროლირებული ჰიპერტენზიის მაჩვენებელი 28%-ია. ჰიპერტონული კრიზი ანამნეზში აღნიშნა გამოკითხულთა 66%-მა.
და ბოლოს, ამ დღეებში გამოქვეყნდა კვლევა, რომელიც აღწერს თუ როგორია სიკვდილიანობის რისკი კოვიდის გადატანიდან ერთი წლის თავზე გულ-სისხლძარღვთა დაავადებების მქონე პაციენტებში საკონტროლო ჯგუფებთან შედარებით. ამერიკელმა მკვლევარებმა გამოიყენეს ეროვნული ჯანდაცვის მონაცემთა ბაზები აშშ-ის ვეტერანთა საქმეთა დეპარტამენტიდან და ჩამოაყალიბეს 153 760 COVID-19-ით დაავადებული ინდივიდების საკვლევი ჯგუფი, ისევე როგორც კონტროლის ორი ჯგუფი 5 637 647 (თანამედროვე კონტროლის ჯგუფი) და 5 859 411 (ისტორიული კონტროლის ჯგუფი) რათა შეეფასებინათ რისკები და კარდიოვასკულური შედეგების წინასწარ განსაზღვრულ ნიმუშში, კოვიდის გადატანიდან 1 წლის შემდეგ (სურ. 10)
სურათი 10. კარდიოვასკულურ დაავადებათა გამოსავლების რისკები და 12 თვიანი ტვირთი  მწვავე  COVID-19 ინციდენტის შემდგომ, ისტორიულ საკონტროლო კოჰორტასთან შედარებით მწვავე ინფექციის მართვის პირობებში

წყარო:https://www.nature.com/articles/s41591-022-01689-3.pdf
აქედან გამომდინარე, ჰიპერტენზიის, როგორც კარდიოვასკულურ დაავადებათა ძირითადი რისკის ფაქტორის მნიშვნელობა პოპულაციისათვის პოსტპანდემიურ პერიოდში კიდევ უფრო აქტუალური ხდება.
შედეგები:
· საქართველოში, კამპანიის ფარგლებში, ჰიპერტენზიის გავრცელების მაჩვენებლის მიხედვით - 64,1%, ქვეყანა პირველ ადგილზეა იმ 51 ქვეყანას შორის, რომელსაც განიხილავს ISH სუმარული სტატისტიკის მიმართულებით (შეფასებაში გაერთიანებულია ქვეყნები, სადაც, სულ მცირე, 2500 პირი იყო გამოკვლეული კამპანიის პერიოდში). მეორე ადგილზეა სლოვენია-61,1%, მეამეზე პოლონეთი 55,4%;

· საქართველოს მოსახლეობაში ჰიპერტენზიის არსებობის შესახებ გათვითცნობიერების მიხედვით, ევროპაში პირველ - 85,4% და 51 ქვეყანას შორის მეორე (ვენესუელას შემდეგ-86,2%) ადგილზეა;

· ქვეყანა ლიდერობს ანტიჰიპერტენზიულ მკურნალობაზე მყოფი პირების  პროცენტული მაჩვენებლით - 85,0%. აღნიშნულის პარალელურად, არაკეთილსაიმედო მაჩვენებლები გვაქვს, სამიზნე წნევის მიღწევის მიმართულებით, როგორც მკურნალობაზე მყოფ პირებს (34,8%), ასევე პოპულაციის მხრივ (29,6%).
დასკვნა
საქართველოში არტერიული ჰიპერტენზია განსაკუთრებული მნიშვნელობის საზოგადოებრივი ჯანმრთელობის პრობლემას წარმოადგენს, რაც კიდევ ერთხელ დაადასტურა მსოფლიო სკრინინგულმა აქტივობამ. 2019 წელს პოზიტიური მაჩვენებლების მიუხედავად, რაც გამოიხატება ჰიპერტენზიის არსებობის შესახებ გათვითცნობიერების მაღალი მაჩვენებლით, ასევე იმ პირთა სიმრავლით, რომლებიც კითხვაზე - იტარებთ თუ არა წნევის დამწევ მკურნალობას, -პოზიტიურად პასუხობს, კონტროლირებული ჰიპერტეზიის მაჩვენებელი ქვეყანაში დაბალი რჩება. ეს უკანაკნელი აიხსნება, ზოგადად, ჰიპერტენზიის მკურნალობის მიმართ არასწორი დამოკიდებულებით მოსახლეობაში.
არტერიული ჰიპერტენზიის მართვის პროცესში ექიმისა და პაციენტის მხრივ განსხვავებული პასუხისმგებლობების მიზანი საერთოა, ეს გახლავთ სამიზნე წნევის მიღწევა ანუ ჰიპერტენზიის ეფექტური კონტროლი. ამ მხრივ, ხარვეზების არსებობა კიდევ ერთხელ დაადასტურა ,,მაისის გაზომვის თვე’’– კამპანიამ საქართველოში, რომლის ინიციატორების რეკომენდაცია სწორედ ამ გამოსავლების გათვალისწინებაა პოლიტიკის შემქმნელი პირების მიერ, სისტემაში ცვლილებათა დაგეგმვისას.

5. Long-term cardiovascular outcomes of COVID-19; Nature Medicine | www.nature.com/naturemedicine 2020
მასალა ეპიდ ბიულეტენისთვის მოგვაწოდა დაავადებათა კონტროლისა და საზოგადოებრივი ჯანმრთელობის ცენტრის, არაგადამდებ დაავადებათა დეპარტამენტის, ქრონიკულ დაავადებათა სამმართველოს მთავარმა სპეციალისტმა დალი ტრაპაიძემ
epidemiologiuri biuleteni~ warmoadgens saqarTvelos Sromis, janmrTelobis da socialuri dacvis saministros daavadebaTa kontrolisa da sazogadoebrivi janmrTelobis erovnuli centris publikacias.

biuletenSi gamoqveynebuli monacemebi emyareba daavadebaTa kontrolis da sazogadoebrivi janmrTelobis erovnuli centris xelT arsebul masalebs. gamocemasTan dakavSirebul sakiTxebze, biuletenSi masalis gamoqveynebis CaTvliT, mimarTeT `epidemiologiuri biuletenis~ redaqcias misamarTze: Tbilisi, კახეთის გზატკეცილი 99, daavadebaTa kontrolis da sazogadoebrivi janmrTelobis erovnuli centri. `epidemiologiuri biuleteni~ warmoadgens sazogadoebriv sakuTrebas. gamoyenebuli masalebiT sargeblobisa da maTi reproduqciisTvis specialuri nebarTva saWiro ar aris, magram sasurvelia monacemebis wyaros moxsenieba.

Figure 1 Difference in mean blood pressure with each risk factor compared with those without.

